
ADLIYA XODIMINING KASBIY KOMPETENSIYALARIDA MUOMALA MADANIYATI 

 
For citation: Khojimuhamedova Dilbar Rikhsiboevna. THE CULTURE OF INTERACTION 
WITHIN THE PROFESSIONAL COMPETENCE OF A JUSTICE SYSTEM OFFICIAL. Journal of 
Law Research. 2026, 11 vol., issue 8. 

ANNOTATSIYA 
Mazkur maqolada adliya xodimlarining kasbiy kompetensiyalarida muomala madaniyatining o‘rni 
va ahamiyati tahlil qilingan. Unda psixologik kompetensiyaning kognitiv, emotsional, xulq-atvor va 
refleksiv komponentlari, shuningdek, kommunikativ ko‘nikmalar, empatiya, emotsional intellekt va 
stressga chidamlilik masalalari yoritilgan. Adliya xodimining fuqarolar bilan samarali muloqot 
qilishi, huquqiy ma’lumotlarni tushunarli yetkazishi, nizoli vaziyatlarni konstruktiv hal etishi hamda 
xizmat etikasi talablariga rioya qilishi muomala madaniyatining muhim ko‘rsatkichlari sifatida 
asoslangan. Shuningdek, kommunikativ treninglar, rolli o‘yinlar, psixologik diagnostika, 
konfliktologik keyslar, stress-menejment va kasbiy refleksiya orqali mazkur kompetensiyalarni 
rivojlantirishning amaliy mexanizmlari ochib berilgan. Bu yondashuv xizmat sifati va aholi 
ishonchini oshiradi. 
Kalit so‘zlar: adliya, xodim, kasb, kompetensiya, muomala, madaniyat, qonun, davlat. 

КУЛЬТУРА ОБРАЩЕНИЯ В ПРОФЕССИОНАЛЬНОЙ КОМПЕТЕНЦИИ 

СОТРУДНИКА ПРАВОСУДИЯ 
АННОТАЦИЯ 

В статье анализируются роль и значение культуры общения в системе профессиональных 
компетенций работников органов юстиции. Рассматриваются когнитивный, эмоциональный, 
поведенческий и рефлексивный компоненты психологической компетентности, а также 
коммуникативные навыки, эмпатия, эмоциональный интеллект и стрессоустойчивость. 
Обосновывается, что способность работника юстиции эффективно взаимодействовать с 
гражданами, доступно и понятно разъяснять правовую информацию, конструктивно 
разрешать конфликтные ситуации и соблюдать требования профессиональной этики является 

важным показателем культуры общения. Особое внимание уделяется практическим 
механизмам развития указанных компетенций посредством коммуникативных тренингов, 
ролевых игр, психологической диагностики, практических кейсов по конфликтологии, стресс-
менеджмента и профессиональной рефлексии. Отмечается, что систематическое развитие 
психологической компетентности и культуры общения способствует повышению качества 
юридических услуг, профессиональной устойчивости работников, уровня доверия граждан и 
положительного имиджа органов юстиции. 
Ключевые слова: правосудие, работник, профессия, компетентность, поведение, культура, 
закон, государство. 

THE CULTURE OF INTERACTION WITHIN THE PROFESSIONAL COMPETENCE OF 

A JUSTICE SYSTEM OFFICIAL 
ANNOTATION 

This article analyzes the role and significance of communication culture within the professional 
competencies of justice officials. It examines the cognitive, emotional, behavioral, and reflexive 
components of psychological competence, as well as communication skills, empathy, emotional 
intelligence, and stress resilience. The article substantiates that the ability of justice officials to 
communicate effectively with citizens, explain legal information clearly and comprehensibly, resolve 
conflict situations constructively, and comply with professional ethics requirements represents an 
important indicator of communication culture. Particular attention is paid to practical mechanisms for 
developing these competencies through communication training, role-playing exercises, 
psychological assessment, practical conflictology cases, stress-management techniques, and 
professional reflection. The article emphasizes that systematic development of psychological 
competence and communication culture contributes to improving the quality of legal services, 
strengthening professional resilience, increasing public trust, and enhancing the positive image of 
justice authorities and institutions. 
Keywords: justice, employee, profession, competence, behavior, culture, law, state. 

 
Huquqiy demokratik davlat barpo etish sharoitida adliya organlari faoliyatining samaradorligi 

nafaqat xodimlarning huquqiy bilimlari, balki ularning psixologik tayyorgarligi va muomala 
madaniyatiga ham bevosita bog‘liq. Adliya xodimi aholi, davlat tashkilotlari va fuqarolik jamiyati 
institutlari bilan doimiy muloqotda bo‘lgani uchun uning kasbiy faoliyatida psixologik 
kompetensiyalar muhim o‘rin tutadi. Muomala madaniyati insonparvarlik, hurmat, xolislik, 
bag‘rikenglik va emotsional barqarorlik kabi shaxsiy sifatlarni namoyon etadi hamda fuqarolarning 
davlat idoralariga bo‘lgan ishonchini mustahkamlaydi. 

Adliya organlari va muassasalari xodimlarining professional faoliyatida psixologik 
kompetensiya ko‘nikmalarining rivojlanganligi ularning malaka va amaliy ko‘nikmalari bilan 
chambarchas bog‘liq. Bu holat xodimning professional muvaffaqiyatiga va salomatligining sifat 
ko‘rsatkichiga bevosita ta’sir ko‘rsatadi. Ayniqsa, “inson–inson” yo‘nalishidagi faoliyatda bu 
ko‘nikmalarning ahamiyati ortadi. Amaliy tajriba shuni ko‘rsatadiki, kasbiy faoliyatida yuqori 
natijalarga erishgan shaxslar, odatda, psixologik kompetensiya ko‘nikmalarining yuqori darajasiga 
ega bo‘ladilar. 

Psixologik kompetensiya - shaxsning kasbiy faoliyatida uchraydigan muayyan muammolarni 
hal etishda yordam beradigan, kasbiy ahamiyatga ega fazilatlar, qobiliyatlar hamda shaxsiy 
munosabatlarni aks ettiruvchi psixologik bilim va ko‘nikmalar majmuyi hisoblanadi. P. Vaylning 
ta’rifiga ko‘ra, professional psixologik kompetensiya shaxsning yaxlit tuzilmasida kasbiy faoliyatni 
amalga oshirish uchun zarur bo‘lgan nazariy bilimlar va amaliy tayyorgarlikning birligidir. Shu bilan 

mailto:d.xojimuhamedova@mail.ru

birga u professionallik darajasining muhim ko‘rsatkichi sifatida namoyon bo‘ladi. Kompetentlilik 
psixologiyasida bu tushuncha turlicha talqin etilgan bo‘lib, olimlar uni quyidagi jihatlar orqali 
izohlashadi. 

L. Urvansev va N. V. Yakovleva fikricha, kompetentlilik shaxsga qobiliyatlari va maqomi 
doirasida jamiyatda muvaffaqiyatli faoliyat yuritish imkonini beradigan ijtimoiy va individual 
shakldagi o‘rganish salohiyati darajasidir. S. Smirnov kompetentlilikni muammoli vaziyatlarni 
muvaffaqiyatli hal etish darajasi sifatida talqin etadi. D. Prayner kompetentlilikni atrofdagi dunyoni 
to‘g‘ri anglash o‘lchovi va u bilan o‘zaro munosabatlarning adekvatlik darajasi sifatida ko‘radi. 

Psixologik kompetensiya shaxsning еtuklik darajasini, kasbiy professionalligini va “inson – 
dunyo” o‘rtasidagi o‘zaro munosabatlarning samaradorligini belgilovchi muhim psixologik sifatlar 
majmuasidir[1]. Adliya organlari va muassasalari xodimlarining psixologik kompetensiyasi, 
xodimning o‘z his-tuyg‘ularini boshqara olishi, muloqot jarayonida samarali munosabat o‘rnata 
olishi, turli stress holatlarida, psixologik barqarorlikni saqlagan holda, to‘g‘ri qaror qabul qila olishi 
kabi sifatlarni o‘z ichiga olib,  adliya organlari xodimlarining xizmat samaradorligini oshirishda 
muhim rol o‘ynaydi. 

Psixologik kompetensiya - bu shaxsning ijtimoiy va kasbiy faoliyat jarayonida samarali 
muloqot qilish, o‘z hissiyotlarini nazorat qilish, boshqalarning psixologik holatini tushunish hamda 
turli vaziyatlarda to‘g‘ri qaror qabul qilish qobiliyatini ifodalovchi kompleks xususiyatdir. Psixologik 
kompetentlik shaxsning integrativ sifati bo‘lib, psixik jarayonlarni samarali tushunishni ta’minlovchi 
kognitiv, emotsional, xulq-atvor va refleksiv komponentlar, aynan  shaxsning o‘z ichki 
muammolarini hal qilishga psixologik tayyorgarlik darajasi oxir-oqibatda uning refleksiv 
salohiyatining rivojlanish darajasiga yoki ichki o‘sishning real muammolariga nisbatan o‘zining 
tashqi yo‘naltirilgan rolli munosabatlaridan yuqoriga ko‘tarilish qobiliyatiga bog‘liq[2]. 

emotsional o‘zaro ta’sir, psixologik bilimlarni amalda qo‘llash va o‘z-o‘zini refleksiya qilish 
qobiliyatini o‘z ichiga oladi. 

Odatda psixologik kompetensiya quyidagi tarkibiy qismlardan iborat bo‘ladi: 
Kommunikativ kompetensiya – muloqotni samarali tashkil etish va odamlar bilan to‘g‘ri 

munosabat o‘rnatish qobiliyati; 
Emotsional barqarorlik – stress va murakkab vaziyatlarda o‘zini nazorat qila olish; 
Empatiya – boshqalarning his-tuyg‘ularini tushunish va ularga nisbatan sezgirlik; 
Refleksiya – shaxsiy faoliyatni tahlil qilish va o‘z ustida ishlash qobiliyati[3]. 
Adliya organlari xodimlarining faoliyatida mazkur komponentlar alohida ahamiyatga ega 

bo‘lib, ular xizmat jarayonida yuzaga keladigan turli ijtimoiy va huquqiy vaziyatlarni samarali hal 
etishga yordam beradi. 

Adliya organlari va muassasalari xodimlarining psixologik kompetensiyasini rivojlantirish 
usullarini ko‘rib chiqishda, psixologik kompetensiyaning mazmun mohiyati bilan bir qatorda, 
psixologik kompetentlik  tuzilmasining umumiy sxemasini birma bir ko‘rib chiqish muhim ahamiyat 
kasb etadi.  

Psixologik kompetentlik tuzilmasining umumiy sxemasi. 
Psixologik kompetentlik o‘zaro bog‘liq to‘rtta tarkibiy qismni o‘z ichiga oladi: Kognitiv - 

psixologik bilimlar tizimi. Emotsional - hissiyotlarni tushunish va tartibga solish. Xulq-atvor 
(faoliyatga oid) - bilimlarni amalda qo‘llash. Refleksiv - o‘z-o‘zini tahlil qilish va takomillashtirish 
qobiliyati. Adliya organlari va muassasalari xodimlarining psixologik kompetensiyasini 
rivojlantirishda, psixologik kompetentlik shaxsning integrativ sifati bo‘lgani va psixik jarayonlarni 
samarali tushunishni ta’minlovchi kognitiv, emotsional, xulq-atvor va refleksiv komponentlar, 
emotsional o‘zaro ta’sir, psixologik bilimlarni amalda qo‘llash va o‘z-o‘zini refleksiya qilish 
qobiliyatidan tarkib topgani uchun, psixologik kompetentlikning har bir komponentini alohida 
o‘rganishlari lozim.kognitiv komponentini o‘rganishlari muhim[4].  

Psixologik kompetentlikning kognitiv komponenti - bu shaxsga psixik jarayonlarni,  
insonlarning xulq-atvorini, xatti-harakatlarini tushunishga va psixologik bilimlarni kasbiy va 
shaxslararo faoliyatda samarali qo‘llashni ta’minlaydigan psixologik bilimlar, tasavvurlar va 
intellektual ko‘nikmalar tizimidir. 

Kognitiv komponentning mohiyati: 
1. Kognitiv komponent shaxsning kognitiv sohasi bilan bog‘liq. U inson ruhiyati, xulq-atvor 

qonuniyatlari, shaxslararo munosabatlar, psixologik muammolarni hal etish yo‘llari haqidagi 
bilimlarni o‘z ichiga oladi. Ushbu komponentning asosiy vazifasi psixologik hodisalarni tushunish 
va tahlil qilishdir. Kognitiv komponent insonning psixologiya sohasidagi bilimlari va psixologik 
qonuniyatlarni tushunishi bilan bog‘liq[5]. 

2. Kognitiv komponentning asosiy elementlari. Ilmiy adabiyotlarda odatda quyidagi 
elementlar ajratib ko‘rsatiladi: Psixologik bilimlar; psixik jarayonlar (idrok, xotira, tafakkur, his-
tuyg‘ular) haqidagi bilimlar; shaxs va uning rivojlanishi to‘g‘risidagi bilimlar; shaxslararo 
munosabatlar haqidagi bilimlar. Inson xulq-atvorini tushunish, xatti-harakatlarning sabablarini 
tushuntira olish; psixologik vaziyatlarni tahlil qilish. Psixologik fikrlash, odamlarning xatti-
harakatlarini tahlil qilish va talqin qilish qobiliyati; psixologik nazariyalarni amaliyotda qo‘llay olish. 
Psixologik usullardan xabardorlik, diagnostika usullarini bilish; psixologik yordam usullarini 
tushunish. Kognitiv komponent odamlarning xatti-harakatlarini tushunish va psixologik vaziyatlarni 
tahlil qilishni ta’minlaydi. 

3. Kognitiv komponent funksiyalari. Kognitiv komponent bir vaqtning o‘zida bir nechta 
funksiyalarni bajaradi. 

- Kognitiv - psixologik bilimlarni olish va tizimlashtirish; 
  - Tahliliy - psixologik vaziyatlarni tahlil qilish; 
- Prognostik - odamlar xulq-atvorini prognoz qilish; 
- Amaliy - bilimlarni kasbiy faoliyatda qo‘llash. 
4. Kognitiv komponentning ahamiyati. Kognitiv komponent psixologik kompetentlikning 

asosi hisoblanadi, chunki: inson psixologiyasi tushunchasini shakllantiradi, muloqot vaziyatlarini 
to‘g‘ri baholashga yordam beradi va kasbiy faoliyatda asosli qarorlar qabul qilish imkonini beradi. 
Psixologik kompetentlikning keyingi komponenti, bu emotsional komponent bo‘lib u ham muhim 
ahamiyatga ega. Psixologik kompetentlikning emotsional komponenti shaxsning integrativ sifati, 
hissiy qobiliyatlari majmui bo‘lib, psixik jarayonlarni samarali tushunishni ta’minlovchi kognitiv, 
emotsional (shaxsning o‘z his-tuyg‘ularini tushunish, tartibga solish va еtarli darajada ifodalash), 
xulq-atvor va refleksiv komponentlar, o‘z-o‘zini refleksiya qilish, emotsional o‘zaro ta’sir, o‘z his-
tuyg‘ularini anglash, tushunish va tartibga solish, shuningdek, empatiya(boshqa odamlarning hissiy 
holatlarini anglash va ular bilan samarali muloqot qilish) va boshqa odamlar bilan samarali hissiy 
o‘zaro ta’sir qilish, psixologik bilimlarni amalda qo‘llash qobiliyatini o‘z ichiga oladi[6]. 

Adliya organlari va muassasalari xodimlarining psixologik kompetensiyalarini 
rivojlantirishda, albatta kasbiy faoliyatlarining stressogen omilda, frustratlar va psixologik 
talablarning oshishi sharoitida amalga oshirilishi sababli stressga chidamlilik, stressda koping 
strategiyalarni amaliy qo‘llay bilish ko‘nikmalari ham rivojlangan bo‘lishi zarur. Xodimning stressga 
chidamliligi bu tashqi ogohlantirish va bosimlarga moslasha olishi, ularni tahlil qilishi va refleksiya 
qilish qobiliyatidir. Stressga chidamli shaxs har qanday vaziyatda muvozanatni saqlaydi, hotirjam, 
psixologik barqaror  bo‘ladi[7]. 

Koping – stressni еngishga yordam beradigan ongli psixologik usullar majmuyi. Koping 
strategiyalar insonning shaxsiy xususiyatlariga, tajribasiga va real vaziyatga bog‘liq bo‘lib, har kimda 
turlicha shakllanadi. Shu bois, bir xil hodisa hayotning turli davrlarida inson uchun turlicha darajada 
ta’sir qilishi mumkin[8].   

Emotsional komponentning mohiyati. Emotsional komponent shaxsning emotsional sohasi 
bilan bog‘liq. U shaxs emotsional madaniyatining rivojlanish darajasini, uning empatiya, o‘zini o‘zi 
boshqarish va atrofdagilar bilan emotsional o‘zaro ta’sirga kirishish qobiliyatini aks ettiradi. Quyidagi 
tarkibiy qism xodimga murakkab psixologik vaziyat va holatlarda psixologik barqarorlikni saqlashga, 
har qanday muammoli, zo‘riqtiruvchi vaziyat va holatlarga konstruktiv yеchim topishga  psixologik 
tayyorgarlik hissini beradi[9]. 

- o‘z his-tuyg‘ularini nazorat qilish, boshqarish; 
- emotsional vaziyatlarga to‘g‘ri munosabat bildirish, kerak bo‘lganda , muammoli vaziyatni 

kognitiv qayta baholay olish; 

- samarali muloqotni saqlab qolish (suhbatdoshni psixologik plastik holatga keltira olish). 
Emotsional komponentning asosiy elementlari. Hissiy komponentning tuzilishiga odatda 

quyidagilar kiradi: Hissiy onglilik, o‘z his-tuyg‘ularini tushunish; hissiy reaksiyalarning sabablarini 
anglash qobiliyati. Emotsional o‘z-o‘zini boshqarish; o‘z his-tuyg‘ularini boshqara olish; impulsiv 
reaksiyalarni nazorat qilish; hamdardlik, boshqa odamlarning his-tuyg‘ularini tushunish qobiliyati; 
hamdardlik qila bilish. Hissiy barqarorlik - hissiy muvozanatni saqlash, stress va qiyin vaziyatlarni 
yеngish qobiliyati[10]. 

Hissiy komponent bir nechta muhim funksiyalarni bajaradi: 
- regulyativ funksiya - emotsional reaksiyalarni boshqarish; 
- kommunikativ funksiya - samarali muloqotni ta’minlash; 
- moslashuv funksiyasi - turli ijtimoiy vaziyatlarga moslashishga yordam berish; 
- motivatsion funksiya - faoliyatga bo‘lgan ichki faollik va qiziqishni qo‘llab-quvvatlash. 
Emotsional komponentning ahamiyati. 
Emotsional komponent psixologik kompetentlikda muhim rol o‘ynaydi, chunki u: 
- shaxslararo munosabatlarning uyg‘un bo‘lishiga ko‘maklashadi; 
- boshqa odamlarning hissiy holatini tushunishga yordam beradi; 
- kasbiy faoliyat samaradorligini oshiradi; 
- hissiy intellektni rivojlantirishga yordam beradi. 
Psixologik kompetentlik tuzilmasining umumiy sxemasi. 
Psixologik kompetentlik o‘zaro bog‘liq to‘rtta tarkibiy qismni o‘z ichiga oladi: 
Kognitiv — psixologik bilimlar tizimi. 
Emotsional — hissiyotlarni tushunish va tartibga solish. 
Xulq-atvor (faoliyatga oid) — bilimlarni amalda qo‘llash. 
Refleksiv — o‘z-o‘zini tahlil qilish va takomillashtirish qobiliyati. 
Xulq-atvor (faoliyat) komponenti. Xulq-atvor komponenti psixologik bilimlarni amaliyotda 

qo‘llash qobiliyati bilan bog‘liq. Komponent tarkibi: kommunikativ ko‘nikmalar; nizoli vaziyatlarni 
hal qilish qobiliyati; samarali hamkorlik qilish ko‘nikmalari; psixologik metodlarni faoliyatda 
qo‘llash. Ushbu komponent psixologik bilimlardan amaliyotda foydalanish darajasini ko‘rsatadi. 

Refleksiv komponent. Refleksiv komponent shaxsning o‘z xatti-harakatlari, fikrlari va xulq-
atvorini tahlil qilish qobiliyatini aks ettiradi. Komponent tarkibi: o‘z-o‘zini anglash; o‘zini o‘zi 
baholash; o‘z faoliyatini tahlil qilish; kasbiy rivojlanish qobiliyati.Bu komponent shaxsning o‘z-
o‘zini takomillashtirishi va rivojlanishini ta’minlaydi. 

Adliya organlari xodimlarining psixologik kompetensiyasini rivojlantirish omillari. 
Psixologik kompetensiyani rivojlantirish bir qator omillarga bog‘liq bo‘lib, ular quyidagilarni 

o‘z ichiga oladi: 
1. Malaka oshirish va treninglar – psixologik tayyorgarlikni oshirishga qaratilgan maxsus 

o‘quv dasturlari. 
2. Psixologik xizmatlar – tashkilotlarda psixolog maslahatlari va diagnostika ishlarini tashkil 

etish. 
3. Amaliyotga yo‘naltirilgan ta’lim – xodimlarning real vaziyatlarda psixologik 

ko‘nikmalarini rivojlantirish. 
4. Shaxsiy rivojlanishga e’tibor – o‘z-o‘zini boshqarish, stressni boshqarish va liderlik 

qobiliyatlarini shakllantirish. Bu omillar adliya organlari xodimlarining kasbiy faoliyatida yuzaga 
keladigan murakkab vaziyatlarda to‘g‘ri qaror qabul qilish va samarali ishlash imkoniyatini oshiradi. 

Professional faoliyat samaradorligini oshirishda psixologik kompetensiyaning ahamiyati. 
Adliya organlari xodimlarining psixologik kompetensiyasi yuqori bo‘lsa, quyidagi natijalarga 

erishish mumkin: 
- aholi bilan muloqot madaniyati va ishonch darajasi oshadi; 
- xizmat jarayonida stress holatlari kamayadi; 
- qaror qabul qilish jarayoni tez va samarali bo‘ladi; 
- jamoada sog‘lom psixologik muhit shakllanadi; 
- xizmat samaradorligi va ish unumdorligi ortadi. 

Adliya xodimining kasbiy kompetensiyalarida muomala madaniyatining ahamiyati. 
Psixologik tadqiqotlar ko‘rsatishicha, yuqori darajadagi kommunikativ kompetensiyaga ega 
mutaxassislar aholi bilan tezroq ishonchli munosabat o‘rnata oladi. Adliya xodimida quyidagi 
kompetensiyalar shakllangan bo‘lishi lozim: fuqarolarni diqqat bilan tinglash, huquqiy ma’lumotni 
sodda va tushunarli bayon qilish, salbiy emotsiyalarni nazorat qilish, murojaatchilarga nisbatan 
hurmat va xolis munosabatda bo‘lish, mojaroli vaziyatlarni konstruktiv hal qilish, xizmat etikasi va 
deontologiya talablariga amal qilish.  

Muomala madaniyatining psixologik mohiyati. Psixologiya nuqtai nazaridan muomala 
madaniyati shaxsning muloqot jarayonida axborot almashish, emotsional munosabatni namoyon etish 
va o‘zaro ta’sirni samarali tashkil qilish qobiliyatini anglatadi. U quyidagi tarkibiy qismlarni o‘z 
ichiga oladi: kommunikativ kompetensiya, emotsional intellekt, adaptiv intellekt, empatiya, verbal, 
neverbal va paraverbal  muloqot ko‘nikmalari, konfliktologik kompetentlik, stressni boshqarish 
qobiliyati. Ushbu omillar adliya xodimining kasbiy vazifalarini adolatli, xolis va samarali bajarishida 
muhim psixologik asos hisoblanadi. Bu kompetensiyalar xizmat sifati, tashkilot nufuzi va 
jamoatchilik ishonchini oshirishga xizmat qiladi. 

Psixologik kompetentlik va emotsional intellekt. Emotsional intellekt - bu o‘zining va 
boshqalarning his-tuyg‘ularini  kuzatish, ularni farqlash va bu ma’lumotlardan   fikrlash va 
harakatlarni boshqarish uchun foydalanish qobiliyatidir. Bu shaxsning o‘zgaruvchan sharoitlarga 
yaxshiroq moslashishiga yordam beradigan va kelajakda insonning farovonligi va muvaffaqiyatini 
belgilaydigan ajralmas integratsiyalik manba resurs. Emotsional intellekt shaxslararo 
munosabatlardagi muvaffaqiyatlarning asosidir , bu shaxsning o‘z his-tuyg‘ularini boshqarish 
qobiliyati ongni, tashabbuskorlikni, faollikni, moslashuvchanlikni va o‘z qobiliyatiga bo‘lgan 
ishonchni oshiradi. Emotsional intellekt darajasi yuqori bo‘lgan odam qiyin vaziyatlarda samarali 
harakat qiladi, stressga bardosh bera olib,bunday holatlarda xotirjam, diqqatli bo‘lib qolaveradi. 
Emotsional intellekt o‘zining va boshqa odamlarning his-tuyg‘ularini, niyatlarini, motivatsiyasini, 
istaklarini his qilish,tanish va uni boshqarish qobiliyatidir. Ushbu mahorat shaxsga amaliy 
muammolarni hal qilishga va hayotda va ishda o‘z maqsadlariga erishishga yordam beradi. 

Zamonaviy psixologiyada emotsional intellekt kasbiy samaradorlikning muhim 
ko‘rsatkichlaridan biri sifatida baholanadi. Adliya xodimi o‘z hissiyotlarini boshqara olishi, 
murojaatchilarning emotsional holatini anglashi va ularga mos munosabat bildirishi zarur. 

Emotsional intellektning asosiy komponentlari:  
- o‘z hissiyotlarini anglash, 
- hissiyotlarni boshqarish,  
- ichki motivatsiya,  
- empatiya,  
- ijtimoiy ko‘nikmalar. 

Mazkur sifatlar muloqotda ishonch muhitini yaratib, kasbiy qarorlarning xolisligini 
ta’minlaydi.  

Muomala madaniyatini rivojlantirishning psixologik mexanizmlari. Adliya xodimlarida 
muomala madaniyatini rivojlantirish quyidagi psixologik usullar orqali amalga oshirilishi mumkin: 

1. Kommunikativ treninglar tashkil etish. 
2. Emotsional intellektni rivojlantiruvchi mashg‘ulotlar o‘tkazish. 
3. Konfliktologiya bo‘yicha amaliy keyslar bilan ishlash. 
4. Rolli o‘yinlar va simulyatsion mashqlardan foydalanish. 
5. Psixologik diagnostika va muntazam monitoring o‘tkazish. 
6. Stress-menejment texnologiyalarini joriy etish. 
7. Kasbiy refleksiya va o‘z-o‘zini baholash ko‘nikmalarini rivojlantirish. 
Bu chora-tadbirlar xodimlarning kasbiy barqarorligi, ijtimoiy moslashuvi va xizmat 

madaniyatini yuksaltirishga xizmat qiladi. Shuning uchun ham adliya tizimida psixologik 
kompetensiyani rivojlantirishga qaratilgan maxsus dasturlarni joriy etish muhim hisoblanadi. Xulosa 
qilib aytganda, adliya organlari va muassasalari xodimlarining psixologik kompetensiyasini 
rivojlantirish ularning professional faoliyati samaradorligini oshirishning muhim shartlaridan biri 

hisoblanadi. Psixologik kompetensiyani shakllantirish orqali xodimlarning muloqot madaniyati, 
stressga bardoshliligi, psixologik barqarorlikni saqlash va qaror qabul qilish qobiliyati rivojlanadi. 
Shu bois adliya tizimida psixologik tayyorgarlikni kuchaytirishga qaratilgan ta’lim dasturlari va 
amaliy treninglarni keng joriy etish maqsadga muvofiqdir. Muomala madaniyati adliya xodimining 
kasbiy kompetensiyalarini belgilab beruvchi asosiy psixologik omillardan biri hisoblanadi. Yuqori 
darajadagi kommunikativ madaniyat huquqiy xizmatlar sifatini oshirish, aholi ishonchini 
mustahkamlash va tashkilotning ijobiy imijini shakllantirishga xizmat qiladi. Shu bois adliya 
xodimlarini tayyorlash va malakasini oshirish jarayonida psixologik kompetentlik, emotsional 
intellekt hamda kommunikativ ko‘nikmalarni tizimli ravishda rivojlantirish maqsadga muvofiqdir. 

